
(c. 95r) In nomine sanctissime ac individue
Trinitatis amen. Anno dominice incarnationis millesimo
ducentesimo quatragesimo sexto, mense iulii, quarte
indictionis, imperii vero domini nostri Frederici ‹Dei
gratia› Romanorum imperatoris semper augusti anno
vigesimo sexto, regni Ierusalem vigesimo primo et in
Sicilia quadragesimo sexto feliciter amen.

In presentia Petri Iohannis Morelli imperialis iudicis
Potentie et testium subscriptorum, Iacobus de Eldera,
habitator Potentie, vendidit et tradidit Rogerio de
Ansaysio, habitatori eiusdem civitatis, unicam vineam
sitam in tenimento Potentie, in contrata que dicitur
Mendacoli, hiis finibus circumdatam: ab uno latere
tenet Guillelmus de Damiata mediante via vicinali;
ab alio latere tenet Nigolaus geriMathei de Damiata
et a duabus lateribus tenet Salathiel de Galio de
Potentia mediante via vicinali. Hanc vero vineam
qualiter est predictis finibus circumdatam per designata
latera quatuor, una cum omnibus accessionibus et
ingressionibus suis predicto Rogerio de Ansaysio, sicut
dictum est, vendidit et tradidit; pro qua vinea recepi
ab eo nomine pretii unciam auri unam et carlenos
aurei viginti duos et dimidio, totum videlicet pretium
ipsius venditionis. Quapropter dedit et tradidit tam
predicto Rogerio de Ansaysio quam heredibus suis
liberam et omnimodam potestatem tenendi, possidendi,

Si segnala una incongruenza nel computo degli anni di
regno di Sicilia, giacché al XLVI anno di regno (calcolato a
partire dalla data del 17 maggio 1198), non corrisponde alcun
computo, né per anni interi né per anni incipienti allungati e
abbreviati.

vendendi, donandi, permutandi et quocumque modo
voluerint alienandi predictam vineam. Insuper repromisit
sibi et heredibus suis defendere et guarentire contra
omnes homines qui eos de predicta vinea molestare vel
inquietare tentaverint more iudiciorum, et si supradictus
Iacobus de Eldera vel sui heredes vel // (c. 95v)
aliquis per ipsum vel per suos heredes super dictum
Rogerium de Ansaysio vel super suos heredes de
predicta vinea venire temptaverint vel eam aliquo modo
deinceps calumniati fuerint seu per quodlibet ingenium
repetere vel subtrahere predictam vineam a supradicto
Rogerio de Ansaysio vel ab heredibus suis quesierint, aut
defendere et guarentire predictam vineam ab hominibus
omnibus, ut supra dictum est, noluerint more iudiciorum,
debeant componere viginti regales aureos nomine
pene, medietatem supradicto Rogerio de Ansaysio vel
heredibus eius et aliam medietatem imperiali curie,
venditione predicta rata perpetuo permanente. Preterea
guadiam sibi dedit et fideiussorem de evictione posuit
Marconum de Marmore, habitatorem Potentie.

A Eldeza
A unam
A Mendarol(i)
A Nicolaus genus
A Salachiel de Balio

Et taliter ego Girardus puplicus Potentie notarius hoc
instrumentum predicte venditionis rogatu contrahentium
scripsi quia interfui et meo solito signavi (SN)  Ego
Petrus Iohannes Morellus imperialis iudex qui supra  Ego
presbiter Andreas canonicus Potentinus qui interfui  Ego
magister Marcus canonicus interfui  Ego iaconus Thomas
ecclesie Sancti Michaelis de Potentia interfui

A recepit
A tarenos
A Rogerio
A Martinum
A Ioh(anni)s


